
✓ Belgilangan joylarni taqqoslash
✓ Kiruvchi turizm bo'yicha ko'rsatkichlar reytingi

Turizm asboblar panelini yaratish jarayonida turizm statistik ma’lumotlari quyidagi turlarga 
ajratib olindi.

1. O’zbekiston hududiga tashrif buyuruvchi sayyohlarning kunlik monitoringi.
2. O’zbekiston hududidagi sayyohlik ob’ektlarining(qadimiy obidalar, ziyoratgohlar) 

sayyohlarni qabul qilish monitoringi.
3. O’zbekiston Respublikasi viloyatlaridagi mehmonxonalar va ularga tashrif buyuruvchi 

sayyohlar monitoringi.
4. Sayyohlarga xizmat ko’rsatuvchi turfirmalar va transport vositalari monitoringi.

Agar turizm asboblar paneli(dashboard)ni O’zbekiston Respublikasi miqiyosida joriy etilsa, 
turistik ma’lumotlar bazasi kengayadi. Bunda quyidagi ijobiy jarayonlar amalga oshirilishi 
mumkin:

1. O’zbekiston Respublikasi turizmi haqidagi barcha statistik ma’lumotlarni tez va qulay 
elektron tizim yordamida jamlash;

2. Turizm sohasidagi kunlik, haftalik, oylik, choraklik va yillik ma’lumotlarni elektron 
shaklda nazorat qilish;

3. Barcha ma’lumotlar asosida turizm statistikasini diagramma va grafiklar asosida tahlil 
qilish;

4. Respublikaga tashrif buyuruvchi sayyohlar oqimini nazorat qilish va statistik 
ma’lumotlarini shakllantirish;

5. Turizm ma’lumotlaridan foydalanib turizmni rivojlantirish istiqbollarini bashoratlash.
Adabiyotlar.

1. ^^;рдиева Г.С.,Шоимов А.С. Cпособы создания дашборда туризма на основе 
статистики туризма// Научно-методический журнал “ACADEMY” №2 (65). 2021 г.22-25 
бет.

KATTA MA’LUMOTLAR (BIG DATA): MOHIYATI VA ASOSIY XUSUSIYATLARI.
Arabov Ubaydullo Hamroqul o’g’li

Buxoro davlat universiteti “Amaliy matematika va D T ” kafedrasi o ’qituvchisi

Ma'lumki, "Katta ma'lumotlar" (Big Data) bugungi kunda axborot-kommunikatsiya 
texnologiyalari (AKT) ni rivojlantirishning asosiy omillaridan biri hisoblanadi. O’zbekiston 
uchun nisbatan yangi bo'lgan AKT rivojlanishining bu yo'nalishi G'arb mamlakatlarida keng 
tarqalgan. Buning sababi, axborot texnologiyalari davrida, ayniqsa, ijtimoiy mediadan so'ng, har 
bir Internet foydalanuvchisi bilan bog'liq ma'lumotlarning sezilarli va ortib borayotgan miqdori 
to'planib, natijada katta ma'lumotlarning yo'nalishini rivojlantirishga imkon berdi.

Katta ma'lumotlar (inglizcha Big Data) - ma'lumotlarning uzluksiz o'sishi sharoitida 
samarali bo'lgan, inson tomonidan anglangan natijalarni olish uchun katta hajmdagi va muhim 
xilma-xillikning tuzilgan va tuzilmasiz ma'lumotlarini qayta ishlash uchun bir qator 
yondashuvlar, vositalar va usullar jamlanmasi.

Katta ma'lumotlar alohida texnologiya emas, balki sinovdan o'tgan va yangi kiritilgan 
texnologiyalarning kombinatsiyasi bo'lib, bu kompaniyalar o'z faoliyatida foydalanish uchun 
mavjud ma'lumotlardan ma'lumot olish imkonini beradi. Katta ma'lumotlar, bunday Real vaqtda 
ma'lumotlarni tahlil qilish va o'z vaqtida javob berish uchun yetarli bo'lgan tezlikda 
ma'lumotlarning katta hajmini boshqarish qobiliyati sifatida aniqlanishi mumkin.

"Katta ma'lumotlar" atamasi ko'p tortishuvlarga sabab bo'ladi. Ko'pchilik, bu atama faqat 
to'plangan ma'lumotlarning hajmini ifodalaydi deb biladi. Ammo "Katta ma'lumotlar" katta 
hajmdagi ma'lumotlarni tahlil qilishdan ko'ra ko'proq narsani taklif qiladi. Muammo shundaki, 
tashkilotlar katta miqdordagi ma'lumotlarni ishlab chiqarmaydilar, lekin ularning aksariyati 
an'anaviy tuzilgan ma'lumotlar bazasi formatiga mos kelmaydigan formatda taqdim etadilar -  bu 
masalan, web-jurnallar, video yozuvlar, matnli hujjatlar, kompyuter kodi yoki geografik

ma'lumotlar. Bularning barchasi turli xil saqlash joylarida, ba'zan esa tashkilotdan tashqarida 
saqlanadi. Natijada, korporatsiyalar o'z ma'lumotlarining katta hajmiga ega bo'lishi mumkin, 
lekin bu ma'lumotlar o'rtasidagi munosabatlarni o'rnatish va ularga asoslangan mazmunli 
xulosalar chiqarish uchun zarur vositalarga ega bo’lmay qoladi. Bundan tashqari, ma'lumotlar 
endi tez-tez yangilanadi, shuning uchun axborotni tahlil qilishning an'anaviy usullari doimo 
yangilanib turadigan katta hajmdagi ma'lumotlarni qayta ishlashning zarur tezligi va sifatini 
bermaydi, natijada katta ma'lumotlar texnologiyalariga yo'l ochiladi.

Shuni ta'kidlash kerakki, ushbu sohada an'anaviy usullar bilan ishlov berish qiyin bo'lgan 
katta hajmdagi axborotni qayta ishlash kiradi. Misol uchun, Forrester xalqaro tadqiqot 
kompaniyasi ushbu kontseptsiyani "to'rt V" bilan tavsiflangan ma'lumotlarni birlashtiradigan, 
tashkil qiluvchi, boshqaradigan va tahlil qiluvchi apparat va dasturiy ta'minot texnologiyasi 
sifatida belgilaydi (1-rasm):

- volume - ma'lumotlar bazalarida to'plangan juda katta miqdordagi ma'lumotdir (Hajm), 
bu ma’lumotlarni an'anaviy MBBT vositalari bilan ishlash va saqlash uchun ko’p vaqt sarflanadi; 
shuning uchun ushbu ma'lumotlarni qayta ishlashning yangi yondashuvlari va takomillashtirilgan 
vositalari talab etiladi;

- variety - ma'lumotlar formatlarining xilma-xilligi (xilma-xilligi) (katta ma'lumotlarning 
asosiy mezonlari): turli xil formatdagi turli manbalardan, turli darajadagi tuzilmalardan -  MBBT, 
ierarxik ma'lumotlar, matnli hujjatlar, videolar, tasvirlar, audio fayllar, jadval ma'lumotlari va 
hokazolar; shuning uchun tuzilgan va tuzilmaydigan ko'p formatli ma'lumotlarni bir vaqtning 
o'zida qayta ishlash imkoniyati talab etiladi.

- velocity - ma'lumotlarni to'plash va qayta ishlash tezligi -  bu xususiyat ma'lumotlarni 
to'plash tezligini oshiradi (so'nggi 90 yil ichida ma'lumotlarning 2% to'plangan) va ularni qayta 
ishlash tezligi; so'nggi paytlarda Real vaqtda ma'lumotlarni qayta ishlash texnologiyasi ko'proq 
talabga aylandi.

- veracity - ma'lumotlarning ishonchliligi -  foydalanuvchilar mavjud ma'lumotlarning 
ishonchliligini oshirishga kirishdilar. Hozirda internet kompaniyalari robot va inson tomonidan 
kompaniyaning web-saytida amalga oshirilgan ishlarni taqsimlash muammosiga ega, natijada 
ma'lumotlarni tahlil qilishda qiyinchiliklar paydo bo’lmoqda;

Bundan tashqari hozirgi vaqtga kelib to'plangan ma'lumotlarning qiymati degan tushuncha 
ham yuqori dolzarblikda turibdi. Katta ma'lumotlar kompaniyalar uchun foydali bo'lishi va 
ularga foyda keltirishi kerak, masalan, biznes jarayonlarini takomillashtirish, hisobot berish yoki 
xarajatlarni optimallashtirishga yordam berishi kerak.

Shunday qilib, katta ma'lumotlar -  bu nisbatan yosh bo'lishiga qaramasdan, ko'plab 
sohalarda keng tarqalgan va kompaniyalarni rivojlantirishda muhim rol o'ynaydigan texnologiya 
sohasidir.

Adabiyotlar:
1. Joonseok Kim. Big Data, Health Informatics, and the Future of Cardiovascular 

Medicine. February 2017. Journal of the American College of Cardiology.

2. Биктимиров, М. Р. Тенденции развития технологий обработки Больших данн^гх 
и инструментария хранения разноформатн^гх данн^1х и аналитики. / М. Р. Биктимиров. 
// Future Banking. - 20.06.2017

3. Бодров, А. А. Современные технологии анализа больших данн^хх: новая 
философия знаний. / А. А. / Бодров. // Фундаментальные исследования. -2015. -  № 2-23. -  
С. 5295-5299.

VISUAL C# DASTURLASH TILIDA MS OFFICE PAKETI BILAN ISHLASH 
VA MA’LUMOTLARNI AVTOMATLASHTIRISH 

Atoyev Dilshod Dilmurodovich, Ergashev Miraziz Mirmuxsinovich
BuxDU Amaliy matematika va dasturlash texnologiyalari kafedrasi o ’qtuvchisi 
Bu:xDUAmaliy matematika va dasturlash texnologiyalari kafedrasi talabasi.

Tayanch so’zlar: Microsoft.Office.Interop, .NET Framework, Range, Application, 
ActiveDocument.

Maqolada Visual C# dasturlash tili orqali Microsoft Office Word dasturini ishga 
tushurish va shu orqali ma’lumotlani yozish, o’zgartirish, o’chirish kabi amallar ko’rsatilgan. 
Microsoft Office Word dasturida ma’lumotlarni berilgan shablon asosida avtomatik to’ldirishga 
misollar keltirilgan.

Hozirgi kunda barcha sohalarda axborot almashinuvini va jarayonlarni 
avtomatlashtirishga bo’lgan talab va ehtiyojlar ortib borayotgani hech kimga sir emas. Ma’lumki 
har bir tashkilot va muassasada turli xil shablondagi hujjatlarni har bir foydalanuvchi uchun 
to’ldirishga to’g’ri keladi. Agar foydalanuvchilar soni bir necha mingta bo’lsa, bu ishni bajarish 
ancha kuch va mehnatni talab qilinadi. Bu muamolarni hal qilishda bizga dasturiy mahsulotlarga 
bo’lgan ehtiyojlarni olib keladi. Visual C# dasturlash tili orqali bu muamolarni hal qilishni qarab 
chiqamiz.

Visual C# dasturlash tilida Microsoft Office Word dasturi bilan ishlash uchun 
«Обозреватель решений»dan proyektdagi kerakli komponentning barcha ssilkalarini o’zida 
saqlovchi «References» guruhini tanlang. Ushbu guruh ustida sichqonchaning o’ng tugmasini 
bosib, chiqadigan konteks menyudan «Добавить ссылку^» bo’limini tanlanadi.
Bizda «Менеджер ссылок -  (имя вашего проекта)» oynasi ochiladi, oynaning chap 
tomonidagi kategoriyalardan birini tanlashimiz kerak bo’ladi. Visual Studio da 4 guruhdan birini 
tanlash imkoni mavjud. ___________

Сборки-barcha platform komponentlari ro’yxati. NET Framework- qo’shish mumkin bo’lgan 
ssilkalar.
Решение — qayta foydalanilayotgan komponentlar ro’yxati, mahalliy proyekt yasalayotgan 
vaqtda.
COM — ssilkalarni qo’sha oladigan COM-kompontlari ro’yxati
Обзор —fayllar tizimida component qidiruvini amalga oshirishga ruxsat beradi.

«COM» guruhini va «Kutubxona tipi» guruhostisi tanlanadi. Proyektimiz ishlashim 
uchun oynaning markaziy qismida bizga kerakli kutubxonalar ro’yxati e’lon qilinadi. 
Kurubxonalar ro’yxatidan «Microsoft Word 14.0 Object Library» ni tanlab, uning to’g’risiga 
tanlash belgisini qo’yiladi. Oynaning pastki qismida joylashgan “ok” tugmasi bosiladi.

